
1. OBXECTO 
 
O presente documento ten por obxecto establecer a metodoloxía de traballo para o cumprimento da 
Lei 39/1999 para promover a conciliación da vida familiar e laboral das persoas traballadoras, que 
modifica a Lei 31/1995 de prevención de riscos laborais, de xeito que se evite o risco para a saúde 
das traballadoras en situación de embarazo ou parto recente e a do feto ou bebé lactante e dispoñan 
de información sobre as actuacións para activación da instrución  e evitar a exposición no posto de 
traballo a posibles riscos para a maternidade. 
 
 
2. ÁMBITO DE APLICACIÓN 
 
O recollido na presente instrución será de aplicación a: 
 

� Traballadoras embarazadas. 
� Traballadoras que deran a luz recentemente. 
� Traballadoras en período de lactación. 

 
 
3. DEFINICIÓNS 
 
Avaliación de riscos laborais: proceso dirixido a valorar os riscos que non puideron evitarse. 
 
Condición de traballo: calquera característica que poida ter influencia na xeración de riscos para a 
seguridade e a saúde do traballador/a. 
 
Danos derivados do traballo: as enfermidades, patoloxías ou lesións sufridas con motivo ou 
ocasión do traballo. 
 
Maternidade: embarazo, parto recente e lactación. 
 
Prevención: conxunto de actividades ou medidas adoptadas ou previstas en todas as fases de 
actividade da empresa co fin de evitar ou diminuír os riscos derivados do traballo. 
 
Risco laboral: posibilidade de que un traballador/a sufra un determinado dano derivado do traballo. 
 
Tóxico para a reprodución: substancia ou preparado que se sabe ou se pode considerar perxudicial 
para a fertilidade  e/ou o desenvolvemento dos seres humanos.  
 
Traballadora embarazada: traballadora en estado de xestación que comunique o seu estado á 
USC. 
 
Traballadora en período de lactación: traballadora en período de lactación que comunique o seu 
estado á USC. 

Traballadora que deu a luz: traballadora que dera a luz recentemente que comunique o seu estado 
á USC. 
 
 
4. REFERENCIAS  
 
� Manual integrado de xestión, Capítulo 05. 
� OHSAS 18001:2007, apartado 4.4.6. 
� PI-08 Procedemento de control operacional. Seguimento e medición. 
� Lei 31/1995 de prevención de riscos laborais. 
� Lei 39/1999 para promover a conciliación da vida familiar e laboral das persoas traballadoras, 

que modifica a Lei 31/1995 de prevención de riscos laborais. 
� Lei orgánica 3/2007, de 22 de marzo, para a igualdade efectiva de mulleres e homes. 
 
 
5. DESENVOLVEMENTO 
 
5.1. Información ás traballadoras de novo ingreso 
 
As unidades de contratación da USC informarán ás traballadoras de novo ingreso, con ocasión da 
súa contratación, desta “instrución de protección da maternidade”. A traballadora acusará recibo da 
información recibida. 
 
5.2. Notificación de embarazo/período de lactación/parto recente e adopción de medidas 
 
A traballadora debe informar á USC do seu estado de embarazo/período de lactación/parto recente, 
enchendo o documento “notificación de embarazo por parte da traballadora: F-01 IPR-04” (en web: 
http://www.usc.es/export/sites/default/gl/servizos/sprl/restrinxido/doc_restrinxida/F-01_IPR-04.pdf 
), que será entregado no Servizo de Vixilancia da Saúde (en diante SVS), que procederá a rexistrar 
dita información na historia clínico laboral da traballadora. 
 
Entregarase á traballadora a información contida nos anexos: 
 
- Riscos específicos para embarazadas, parto recente e período de lactación: A-01 IPR-04 (en 

web: http://www.usc.es/export/sites/default/gl/servizos/sprl/restrinxido/doc_restrinxida/A-
01_IPR-04_Ed2.pdf ). 

- Prohibicións para a traballadora embarazada: A-02 IPR-04 (en web: 
http://www.usc.es/export/sites/default/gl/servizos/sprl/restrinxido/doc_restrinxida/A-02_IPR-
04_Ed2.pdf ). 

- Factores de risco xerais durante o período de lactación: A-03 IPR-04 (en web: 
http://www.usc.es/export/sites/default/gl/servizos/sprl/restrinxido/doc_restrinxida/A-03_IPR-
04.pdf ). 

A entrega desta información quedará rexistrada no documento “notificación de embarazo por parte 
da traballadora: F-01 IPR-04”. 
 
O SVS, despois de confirmar o posto de traballo ocupado pola traballadora e a descrición das súas 
tarefas, valorará a posible exposición a riscos específicos para a maternidade (axentes, 
procedementos ou condicións de traballo) cotexando a avaliación de riscos do posto de traballo co 
listado de “riscos específicos para embarazadas, parto recente e período de lactación: A-01 IPR-04”  
 
En caso de que o SVS o considere necesario solicitará de calquera das restantes áreas do Servizo de 
Prevención de Riscos (en adiante SPR) unha valoración das actividades que a persoa leva a cabo, 
así como dos riscos que para a maternidade deben ser tidos en conta. No caso do Servizo de 
Protección Radiolóxica aplicaranse os procedementos específicos propios desta Área e nos demais 
casos aplicarase o “procedemento de avaliación de riscos e implantación das medidas de control: 
PPR-01” (http://www.usc.es/export/sites/default/gl/servizos/sprl/restrinxido/doc_restrinxida/PPR-
01_Ed4.pdf ). 
 
O SVS, que pode requirir a presenza do persoal técnico do SPR que realizara os estudos, notificará 
á traballadora os resultados dos estudos efectuados e recomendacións establecidas. Esta notificación 
quedará rexistrada por escrito no documento “información sobre os riscos no posto de traballo e 
medidas de prevención: F-03 IPR-04” (en web: 
http://www.usc.es/export/sites/default/gl/servizos/sprl/restrinxido/doc_restrinxida/F-03_IPR-04.pdf 
). 
 
5.3. Actuacións derivadas dos estudos realizados 
 
Se os resultados dos estudos realizados revelan un risco para a seguridade ou a saúde, así como 
algunha posible repercusión no embarazo ou a lactación dunha traballadora, a USC tomará as 
medidas necesarias para evitar que se vexa exposta ao risco, polo que será necesario: 
 
� Unha adaptación, tanto das condicións de traballo como do tempo de traballo. 
� Un cambio provisional de posto de traballo no suposto de que, aínda a pesar das modificacións, 

existira risco. 
 
Nestes casos, o SPR dará comunicación á Xerencia e á Dirección do centro ou servizo onde a 
muller desenvolva a súa actividade laboral. 
 
No caso de que a traballadora estivera desenvolvendo unha actividade prohibida segundo o Anexo 
“prohibicións para a traballadora embarazada: A-02 IPR-04“, aplicaranse as medidas citadas 
anteriormente. 
 
5.4. Prazo de execución 
 
Considérase como situación de embarazo o período dende que a traballadora comunica a súa 
situación ata o nacemento biolóxico ou a interrupción do embarazo. 

Unha vez que se comunique a situación de embarazo/parto recente/período de lactación por parte da 
traballadora, procederase de contado á adopción das medidas de protección establecidas para o seu 
posto. 
 
As medidas de protección relativas á exposición a axentes contaminantes continuaranse mantendo 
durante o período de lactación, ata un máximo de 9 meses dende o nacemento biolóxico. 
 
5.5. Arquivo  
 
Unha copia da documentación mencionada arquivarase no expediente clínico laboral da traballadora 
e as avaliacións específicas que se realicen para valoración do risco para a maternidade quedarán 
rexistradas no SPR. 
 
 
6. RESPONSABILIDADES 
 
Traballadora 
 
� Para que a traballadora poida ser considerada, a efectos desta instrución, embarazada/ parto 

recente/ período de lactación, deberá comunicar está situación á USC. 
� O embarazo permanece no ámbito do dereito á intimidade da muller traballadora en tanto non 

decida noutro sentido. Consecuencia diso será que a protección prevista neste procedemento 
non se activará se a traballadora non comunica o seu estado. 

 
SPR 
 
� Informar á traballadora en situación de maternidade sobre os riscos xerais, específicos e 

prohibicións. 
� Valorar as actividades da traballadora e os riscos que deban terse en conta para a maternidade. 
� Notificar á traballadora os resultados dos estudios efectuados e as recomendacións 

establecidas. 
� Comunicar á Xerencia e ás direccións das distintas unidades as medidas de protección da 

maternidade a adoptar. 
 
Xerencia e responsables de unidade 
 
� Aplicar as medidas de protección da maternidade establecidas. 
� Adaptar as condicións de traballo e o tempo de traballo do posto. 
� Cambiar á traballadora a outro posto compatible co seu estado, se non poden limitarse ou 

corrixirse os riscos do posto. 

Unidades de contratación 
 
� Informar ás traballadoras de novo ingreso sobre esta instrución 

 
 
7. ANEXOS 
 
� A-01 IPR-04 Riscos específicos para embarazadas, parto recente e período de lactación. 
� A-02 IPR-04 Prohibicións para a traballadora embarazada. 
� A-03 IPR-04 Factores de riscos xerais durante o período de lactación. 
� A-04 IPR-04 Postos de traballo exentos de risco para a maternidade. 
 
 
8. FORMATOS 
 
� F-01 IPR-04 Notificación de embarazo por parte da traballadora. 
� F-02 IPR-04 Información ás mulleres de novo ingreso na USC para protección da maternidade. 
� F-03 IPR-04 Información sobre riscos no posto de traballo e medidas de prevención. 


